
Sahyaja or Kaveri Navaratnamalika

ಸಹ್ಯಜನವರತ್ನಮಾಲಿಕಾ ಅಥವಾ ಕಾವೇರೀನವರತ್ನಮಾಲಿಕಾ

ಯತ್ಪಾಥಃಕಣವಾಹಿಮಾರುತಲವಸ್ಪೃಷ್ಟೇಷು ದುಷ್ಟೇಷ್ವಪಿ
ಪ್ರಧ್ವಂಸಂ ಪ್ರಬಲೈನಸಾಂ ವಿದುರಿಹ ಪ್ರಾಜ್ಞಾ ಭವಾಜ್ಞಾಜುಷಃ .
ಸಿಷ್ಣಾಸಾಂ ತ್ವಯಿ ಬಿಭ್ರತೋ ಮಮ ಚಿರಾತ್ ಕೃಷ್ಣಾಧಿಕೇ ಸಹ್ಯಜೇ
ನಿಷ್ಣಾತಾಽಸಿ ನ ಕಿಂ ವಿಗಾಹನಕೃತಃ ಪಂಕೌಘಸಂಕ್ಷಾಲನೇ .. 1..

ಕಾವೇರಿ ತ್ವತ್ಕವಾರಿ ಪ್ರವಹತಿ ಸರಿತಾಂ ಸಾರ್ವಭೌಮೀಹ ಭೂಮೌ
ಯತ್ರಾಯಂ ಪುಣ್ಯದೇಶಃ ಸ ತು ಕಿಮುತ ವೃಷಾಕಪ್ಯಭೀಷ್ಟಸ್ಥಲಂ ಚೇತ್ .

ಕಾಶ್ಯಾ ತುಲ್ಯಾನಿ ಯಾನಿ ತ್ವಗಣಿಷತ ಷಡಪ್ಯಾರ್ಷಗೀರ್ಷು ಸ್ಥಲಾನಿ
ಶ್ವೇತಾರಣ್ಯಂ ಚ ತೇಷ್ವಾದಿಮಮಿಹ ವಸತಾಂ ಕೋ ಯಮಸ್ತಸ್ಯ ಕೇಽಮೀ .. 2..

ಕಾವೇರಿ ತ್ವದ್ವಾರಿಪೂರೋದರೇಽಸ್ಮಿನ್ಸ್ನಾಯಂಸ್ನಾಯಂಧೂತಪಾಪೋಽಸ್ತತಾಪಃ
.

ಆಸಂ ಜೀರ್ಣಃ ಪೂರ್ಣಕಾಮಸ್ತದಿತ್ಥಂ ವಿಜ್ಞಾಪ್ಯಸ್ತೇ ವಲ್ಲಭಸ್ಸಿಂಧುರಾಜಃ .. 3..
ರಾಜ್ಞಸ್ಸೇವಾ ದುಷ್ಕರಾ ಸರ್ವನೄಣಾಂ ಕ್ರಾಂತೋ ಭೀಮೈಃ ಭೀಮರೂಪಸ್ಸ
ಯಸ್ಮಾತ್ .

ಪ್ರಾಪ್ತಾ ಯೇ ತದ್ವಲ್ಲಭಾಯಾಃ ಪ್ರಸಾದಂ ಸಿದ್ಧಂ ಸರ್ವಾಭೀಷ್ಟಮೇಷಾಂ
ಹ್ಯಯತ್ನಾತ್ .. 4..

ಮಹಾರಾವಾರವಾರೌಘೈಃ ಭೀಷಣಃ ಶ್ರೋತ್ರಭೀತಿದೈಃ .
ಕಥಂ ನು ಮಾದೃಶಾಂ ಶಕ್ಯೋ ರಾಜಾಽಪಾಮುಪಸೇವಿತುಂ .. 5..

ಅಂಭೋನಿಧೇರನುಗುಣಂ ಭವತೀ ಕಲತ್ರಂ ಲೋಕಾನ್ವಿಲೋಕನತ ಏವಯುವಾಂ
ಪುನೀಥಃ .
ಪಾನಾವಗಾಹನಮುಖೋಪಕೃತಿಪ್ರಕರ್ಷಾತ್ ದೇವಿ ತ್ವಮೇನಮತಿಶಯ್ಯ ವಿಭಾಸಿ
ಮಾತಃ .. 6..
ಕಾಲಂ ಪ್ರತೀಕ್ಷ್ಯೈವ ಸ ಜಾತು ಸೇವ್ಯಃ ತ್ವತ್ತೋಽಧಿಕಂ ಕಿಂ ನು ಫಲಂ ದದಾತಿ .

ತಸ್ಮಾನ್ನದೀರಾಜಮಧ್ಷ್ಯಲಂ ಮೇ ತ್ವತ್ಸಂಶ್ರಯೋಯತ್ಫಲಮಂಬ ಸೂತೇ .. 7..

ಅಸಹ್ಯಪಾಪವಾರಿಣಿ ತ್ವದೀಯಪುಣ್ಯವಾರಿಣಿ
ಕ್ವ ಸಹ್ಯಜೇ ನಿಮಜ್ಜತಾಂ ಅಘೌಘಸಾಧ್ವಸಂ ನೃಣಾಂ .

ವಿಧೂತಪಾತಕಾ ಹಿ ತೇ ವಿನೈವ ಕೃಚ್ಛ್ರಜಶ್ರಮಂ

ಸಹ್ಯಜನವರತ್ನಮಾಲಿಕಾ ಅಥವಾ ಕಾವೇರೀನವರತ್ನಮಾಲಿಕಾ

ಪ್ರಯಾಂತಿ ಶಂಭುಮಂದಿರಂ ಪ್ರಕೃಷ್ಟಪುಣ್ಯಭಾಸುರಾಃ .. 8..
ಸಹ್ಯಾದ್ರೇಃ ಪಿತುರಂತಿಕಾತ್ ಪತಿಗೃಹಂ ಗಂತುಂ ಪ್ರವೃತ್ತಾ ಸತೀ
ಕಾವೇರೀ ಕೃತಚೋಲಮಂಡಲಪರಿಷ್ಕಾರಾಽಭ್ಯುದಂಚದ್ರಸಾ .

ಸ್ವರ್ಣಸ್ತೋಮಯುತಾ ಸತೀ ಪ್ರಿಯತಮಂ ಸಂತೋಷ್ಯ ರಜ್ಞಾಕರಂ
ಶ್ವೇತಾರಣ್ಯಪತೇಃ ಪ್ರಸಾದಮಯತೇ ದ್ವೇಧಾ ಸ್ಥಿತಾ ಪಾರ್ಶ್ವಯೋಃ .. 9..
ಕಾವೇರಿ ತ್ವತ್ಸ್ತೋತ್ರಮೇತತ್ಪಠಂತಿ ಶ್ರದ್ಧಾಶುದ್ಧಾ ಭಕ್ತಿಯುಕ್ತಾ ಭವತ್ಯಾಂ .

ಸ್ನಾತಾಂ ಪುಂಸಾಂ ವಾರಿಪೂರೇ ತ್ವದೀಯೇಯಾವತ್ಪುಣ್ಯಂ ತಾವದೇತೇ ಲಭಂತಾಂ
.. 10..

ಕದಾ ವಾ ಕಾವೇರಿ ತ್ವಯಿ ವೃಷಭತೀರ್ಥೇಽಚ್ಛಸಲಿಲೇ
ತುಲಾಮಾಸೇ ದರ್ಶೇ ಸತಿ ಗಗನಮಧ್ಯೇ ಸವಿತರಿ .

ಸಮಸ್ತಾಭಿರ್ಗಂಗಾಪ್ರಭೃತಿತಟಿನೀಭಿಸ್ಸಮುದಿತೇ
ವಿಗಾಹಿಷ್ಯೇ ವಿಪ್ರೈರ್ನಿಗಮನಿರತೈಃ ಪೂರಿತತಟೇ .. 11..

ಸಹ್ಯಜಾ ನವರತ್ನಮಾಲಿಕಾ ತ್ಯಾಗರಾಜಮಖಿಅನೋ ಮುಖೋದ್ಗತಾ .

ಗೃಹ್ಯತಾಂ ಪರಗುಣೈಕಶಂಸಿಭಿಃ ಶಂಕರಾಂಘ್ರಿಕಮಲೇ ಸಮರ್ಪಿತಾ .. 12..

ಶ್ರೀಮಚ್ಚಂಪಕಾರಣ್ಯವಾಸಿ-ತ್ಯಾಗರಾಜಮಖಿಕೃತಾ ಕಾವೇರೀನವರತ್ನಮಾಲಿಕಾ
ಸಮಾಪ್ತಾ .

